
1. Aire osasungarria arnastea  

Arnas egitea bizitzea da. Egunean, bataz beste 11.000 litro aire arnasten ditugu gure birikiekin. 
Prozesuan ez dugu kontzienteki esku-hartzen, senez eta automatikoki egiten baitugu.  
 
Gure gorputzean sartzen dena fluido ikusezina da, eta egokitzat jotzen dugu bizitzeko 
behar dugun oxigenoa horren bidez hartzeko. Baina, gure begietan ikusezina denez, 
posiblea ote da jakitea hori benetan horrela den? 
 
Horren gaineko hausnarketa egiteko, alda dezagun momentu batez fluidoa zein den, 
eta jar dezagun gure arreta bizitzeko beharrezkoa den beste batean: ura. Egarri 
bagara…  

 
edalontzi hauetatik zein hartuko genuke edateko? 

 
Erantzuna argia da begi bistaz: ondorengo azterketa kimikoa dena dela, zalantzarik 
gabe ezkerreko edalontzia hautatuko genuke.  
 
Berriz ere aireari buruz arituz, ezin dugunez ikusi ezin dugu jakin arnasten ari garena 
benetan kaltegarria ez den edo gure osasunari min handia eragin ahal dion.  
 
Gida labur honen bidez, gai horretarako lehenengo hurbilpena ikusiko dugu.  

1.1. Aire kutsatuak gizakien osasunean duen eragina 

2013an, MINBIZIA IKERTZEKO NAZIOARTEKO AGENTZIAK (IARC) inguruko airearen 
kutsadura eta minbiziaren ondoriozko heriotzak lotzen zituzten emaitzak argitaratu 
zituen.  
 
Hala, aire kutsatua gizakientzako kartzinogeno gisa (1. taldea) sailkatu zen, ebidentzia 
nahikoa dago adieraziz zenbait konposatu eta material partikulatuen eraginpean 
jartzeak biriketako minbizia, istripu zerebrobaskularak eta pneunopatia kroniko eta 
agudoak (asma, besteak beste) eragiten dituela.  
 
OSASUNAREN MUNDU ERAKUNDEAK (OME), 2021ean zenbait kutsatzaileren muga 
gomendatuak argitaratu zituenean, zenbatetsi zuen inguruko airearen kalitate txarrak 
urtean 4,2 milioi heriotza goiztiar eragin zituela mundu osoan. Horietatik, 2019ko azken 
datuen arabera, 307.000 heriotza inguru goiztiar Europar Batasunean gertatu ziren.  
 
Horren arrazoia da munduko biztanleriaren % 99 airearen kalitateari buruzko OMEren 
jarraibideak errespetatzen ez diren tokietan bizi dela.  

2. Zenbat denbora igarotzen dugu etxean? 

ESTATISTIKAKO INSTITUTU NAZIONALAk (EIN) 2009. eta 2010. urteetan zehar 
denboraren erabilerari buruzko inkesta egin zuen, pertsonek urtean zehar noiz, non eta 
nola jarduten duten ezagutzeko. 
 
Euskadin, 10 urte edo gehiagoko biztanleek denbora gehiena etxean igarotzen dute. 
Egunean bataz beste (urtekoa) 16 ordu eta 9 minutu (egunaren % 67,3) igarotzen dira 
bertan, eta Espainiako gainerako lurraldeetan datu hori ez da asko aldatzen.  
 
Nahiz eta azterlanak ez duen biztanle aktibo, pasibo eta ikasleen arteko alderik egiten, 
egiaztatu da funtsezkoa dela barnean airearen kalitate ona bermatzea, horrek bertan 
bizi diren osasunean eragin negatiboa ez izatea nahi badugu. 

2.1. Zein dira aireak izan ditzakeen kutsatzaileak? 

Badago konposatu kutsatzaileen multzo bat, zeina, duen tamaina, eragina eta 
detektatzeko zailtasunagatik, airearen kalitateari buruzko azterlan guztietan sartzen 
den: karbono dioxidoa, material partikulatua, ozonoa, radona eta konposatu organiko 
lurrunkorrak.  

2.1.1. Karbono dioxidoa (CO2) 

Zalantzarik gabe, karbono dioxidoa eremu baten aireztatze-ahalmenari buruzko 
informazio gehien ematen duen konposatua da. Izan ere, horren ekoizpenak lotura 
estua du gizakion presentziarekin, arnasketaren hondakina baita; hortaz, horren 
pilaketak erabiltzaileen presentzia adierazten du. 
 
Berez, karbono dioxidoak ez du kolorerik edo usainik, eta ez da gas toxikoa edo 
gizakion osasunerako arriskutsua, kontzentrazio txikietan behintzat. Are gehiago, 
pertsonek CO2 kontzentrazio altuko gune batekin kontaktuan egonez gero, osasuneko 
kalteak itzulgarriak izan dira eraginpean izandako denborak laburrak eta neurrizkoak 
direnenan. 

2.1.2. Karbono monoxidoa (CO) 

Karbono monoxidoak ez du kolore, usain edo zaporerik, eta karbonoan oinarritutako 
erregaiak guztiz erretzen ez direnean sortzen da, oxigeno nahikoa ez dagoenean.  
 
Karbono monoxidoa modu pilatuan arnastuz gero toxikoa da, hemoglobinari eragiten 
diolako, ehunetara oxigenoa garraiatzeko behar dena murrizten baitu.  

2.1.3. Ozonoa (O3) 

Ohikoa da pentsatzea ozonoa onuragarria dela gizakiontzat, hala delako atmosferako 
kanpoko geruzetan, kanpoko espaziotik datozen erradiazioak iragazten baititu (ozono 
troposferikoa). Hala ere, ozonoa pertsonok arnasten dugun inguru batean metatzen 
denean, kaltegarria da osasunarentzat. 
Orokorrean, eraikinen barruko ozonoaren kontzentrazioa txikiagoa da pertsonek 
kanpoaldean arnasten dutenarekin alderatuz. Modu jarraituan ozonoaren eraginpean 

egonez gero, sistema immunologikoak babesten duen ahalmena murrizten da, eta 
biriken funtzionamendua aldatzen da. 

2.1.4. Nitrogeno dioxidoa (NO2) 

Ekoizpena lotuta dago etxeetan gasezko gailuak erabiltzearekin (sukaldea eta gas edo 
kerosenoko berokuntza) eta tabakoaren kearekin. 
 
Kontzentrazio txikietan, begiak, sudurra, eztarria eta birikak narriatzea eta prozesu 
alergikoak garatzea eragin dezake. Esposizio luzeagoetan, biriketako edema izateko 
arriskua dago. Kontzentrazioa altua bada, odolari, gibelari, birikei eta bareari eragin 
liezaieke. 

2.1.5. Amoniakoa (NH3) 

Amoniakoa gas moduan askatzea lotuta dago azalera anitzetarako garbiketa-
produktuekin, eta normalean modu destilatuan ikusten da; ohikoena uretan diluitua 
erabiltzea da. 
 
Kontzentrazioa kaltegarria dagoenean, gasak duen usain gogorraren bidez hauteman 
daiteke. Kontzentrazio horrek narriadura eragin dezake begi eta mukosetan. 

2.1.6. Konposatu organiko lurrunkorrak (KOL) 

Konposatu organiko lurrunkorren izenaren pean karbonoa duten ia konposatu guztiak 
daude. 
 
KOLak batez ere bizitzeko eremuen barruan dauden solido edo likidoen osaeran 
agertzen dira. Akaberako materialetan eta altzarietan, garbitzeko produktuetan edo 
ekipo eta gailuen funtzionamendurako produktuetan agertzen dira. 
 
Barneko airearen kasuan KOLak osagai bakoitzak bereizita gizakion osasunaren 
gainean duen arriskugarritasuna kalkulatzeko zailak diren kutsatzaileen, baina elkartzen 
direnean eragin antzeko eta arriskutsuak dituztenen adibidea dira 

2.1.7. Formaldehidoa (HCHO) 

KOLen familian sartua dagoen konposatua da, baina dituen ezaugarri bereziengatik 
komeni da bereizita aztertzea. 
 
Barneko espazioetan emisioen oinarrizko iturriak dira errekuntzak, barneko akaberak 
eta erabilera orokorreko produktu asko. 
 
Formaldehidoa arnasten denean, % 90 sudur-hobian geratzen da. Eragin ohikoenak 
dira usainaren pertzepzioa aldatzea, mukosak narriatzea, biriketako kaltea (asma eta 
alergia) eta azaleko ekzema. 

2.1.8. Materia partikulatua (PM) 

Airean dagoen materia partikulatua esekita dagoen eta lurrunkorra den materia solido 
eta likidoko substantzia organiko eta inorganikoen nahasketa heterogeno eta konplexu 
batek osatzen du. Aerosol ere deitzen zaie airea duten tamaina ezberdineko solido eta 
likidoen nahasketa direnean, molekula ikusezin gutxirekin edo 100 mikra artekoekin 
osatuta daudenean. 
 

 

2.1.9. Radona 

Radona gas noblea da, kolore, usain eta zapore gabekoa, eta kopuru aldakorretan 
(harrien eta lurzoruaren konposaketaren arabera) lurrazalean modu naturalean dagoen 

uraniotik abiatuta sortzen da. Radona emititzeko arriskua duten lursailak dira eremu 
granitikoetan eta fosfatoen meategien gainean daudenak. 

 
Kartzinogenotzat hartzen da, eta arnastuz gero arrisku nagusia birikietako minbizia da. 

  

2.1.10. Akaroak 

Akaroak tamaina txiki-txikiko araknidoak dira, begi bistaz ikusteko zailak direnak. 
Tenperatura epel eta hezetasun nahiko altuko eremuetan bizi dira normalean, eta 
koloniak sortzen dituzten ehungintzako zuntzetan, bereziki naturaletan, hala nola 
koltxoiak, burkoak, alfonbrak, kuxinak, armairuak, tapizak, etab. 
 
Berez, akaroak ez dira kaltegarriak pertsonentzat, alergia dutenei eragin ahal dizkieten 
gaixotasun larriez gain. 

2.1.11. Maskotetatik eratorritako kutsatzaileak 

Maskotetatik eratorritako alergiak etxeko animalien azaleko, listuko edo pixako 
zeluletan dauden proteinak arnastean gertatzen diren erreakzio alergikoak dira. Ilea 
duen edozein animalek eragin dezake alergia-mota hori; ohikoena txakurrak dira, eta 
ondoren katuak, maskota zabalduenak direlako. 

P90 301 eta 400 Bq/m3 artean 

P90 201 eta 300 Bq/m3 artean 

P90 101 eta 200 Bq/m3 artean 

2.1.12. Barneko landareak 

Barneko landareetatik eratorritako ondoezak barneko laborea gaizki aukeratzearen 
ondorioa dira, zenbait pertsonek alergia dioten polena askatzen duten espezieak 
daudelako. 

2.1.13. Lizuna edo onddoak 

Lizuna edo hondoak itsatsi eta garatzeko azalera hezeetan dauden esporetatik haz 
daitezkeen organismo mikroskopikoak dira. Lizuna ekiditeko gakoa hezetasuna 
kontrolatzea da.  
 
Alergenoak eta narritagarriak ekoizten dituztenek, arnastuz gero erreakzio alergikoak 
eragin ahal dizkioten pertsona sentikorrei, hala nola errinitis alergikoa, sudurreko 
narriadura eta azaleko erupzioak. Kasu larrienetan, asma-atakeak eragin ditzakete. 

2.1.14. Tabakoaren kea 

Berez, tabakoaren kea ez da kutsagarri espezifikoa; izan ere, kutsagarri lurrunkor 
organiko eta inorganiko askoren nahasketa oso konplexua da. Nikotinaz gain, 
tabakoaren keak 4.000 substantzia baino gehiago dute; horien artean, hainbat toxina 
eta kartzinogeno. 
 
Eraikinaren barruan tabakoaren kea izatea lotuta dago helduen heriotza goiztiarra 
eragiten duten gaixotasun larriak egotearekin; gainera, erretzaile pasiboei eta haurrei 
eragiten die. Kea arnasteak arnas-bidea narriatzen du, eta berehalako eraginak ditu 
pertsonen bihotzean eta odol-hodietan. 

3. Airearen kalitatea kanpoko eremuetan 

Uste da etxebizitzaren barneko aireak eraikinen inguruetakoak baino kalitate okerragoa 
duela; kanpoko aire hori erabiltzeraino aireztatzeko eta barneko kutsadura ezabatu edo 
diluitzeko. 
 
Hala ere, praktikan hiriko eta hirien inguruko berariazko kutsatzaileak daude, eta 
eraikinen barrualdera sartzen dira aireztatzean. Era berean, kutsatzaile horien 
kontzentrazioak barneko airea diluitzeko ahalmena mugatu dezake, edo transferentzia-
prozesuan filtroak erabili behar izatea eragin. 
 
Atmosferako kutsatzaileak aztertzeko, Osasunaren Mundu Erakundea (OME) 
erreferentzia da mundu-mailan. Kanpoko airearen kalitateari buruzko txostenetan argi 
eta garbi adierazita dago eragin gehien duen kutsatzailea esekita dagoen materia 
partikulatua dela (PM10 eta PM2,5); hori dela eta, munduko hiri nagusietan etengabe 
monitorizatzen da. Herrialde garatuetan, normalean nitrogeno dioxido (NO2) eta ozono 
(O3) kontzentrazio altuak gehitzen zaizkio. 
 
Kanpoko airean dauden kutsagarri gehienak barneko airean ere daude. Hala ere, 
ekoizpen-iturriak (eta kontzentrazioa) ez dira berdinak eraikinen barnean eta kanpoan. 

3.1. Airearen kalitaterako eskakizunak 

Orokorrean, biztanleria esposizio labur (ordu gutxi batzuk edo egunak) zein luzeko 
(hilabeteak edo urteak) prozesuen eraginpean dago airean dauden kutsatzaileei 
dagokienez, barruan zein eraikinen kanpoan. Osasunaren Mundu Erakundeak (OME) 
airearen kalitateari buruz emandako jarraibideek orientabide orokorrak eskaintzen 
dituzte kritikotzat jotako aireko kutsagarrientzako atalase eta mugei buruz.  
 
Normalean, OMEk ezarritako jarraibideak zorrotzagoak dira, aire kutsatuak pertsonen 
osasunean duen eraginaren arabera ezartzen direlako, aditu zientifikoen paneletatik 
abiatuta. Herrialde- eta Europa-mailako araudiek OMEren jarraibideak erabiltzen dituzte 
erreferentzia gisa, baina parametro propioak erabiltzen dituzte, ezartzeko prozesu 
mailakatuetara eta egoera geografiko berezietara moldatuz. Europar Batasunaren 
zuzentarauak, hortaz, konpromiso politikoa dira, eta beste faktore batzuk hartzen 

dituzte barne, hala nola bideragarritasun teknikoa eta ekonomikoa eta kostuaren vs 
onuraren arteko harremana.  
 

Kutsatzailea 
OMEren jarraibideak 

(2021) 
EBko zuzentarauak 

(2008) 
102/2011 ED 

Espainia 

PM10 [2] 

45 μg/m3 (0,0009 ppm)  
bataz beste 24 ordutan 

50 μg/m3 (0,001 ppm)  
bataz beste 24 ordutan [1] 

50 μg/m3 (0,001 ppm)  
bataz beste 24 ordutan 

15 μg/m3 (0,0003 ppm)  
bataz beste urtean 

40 μg/m3 (0,0008 ppm)  
bataz beste urtean 

40 μg/m3 (0,0008 ppm)  
bataz beste urtean 

PM2.5 
[2] 

15 μg/m3 (0,00015 ppm)  
bataz beste 24 ordutan - - 

5 μg/m3 (0,00005 ppm)  
bataz beste urtean 

25 μg/m3 (0,00025 ppm)  
bataz beste urtean [4] 

25 μg/m3 (0,00025 ppm)  
bataz beste urtean [4] 

NOx - 30 μg/m3 bataz beste urtean [5] 30 μg/m3 bataz beste urtean [5] 

NO2 

25 μg/m3 (0,013 ppm)  
bataz beste 24 ordutan 

200 μg/m3 (0,105 ppm)  
bataz beste 1 ordutan [6] 

200 μg/m3 (0,105 ppm) bataz 
beste 1 ordutan [6] 

10 μg/m3 (0,005 ppm)  
bataz beste urtean 

40 μg/m3 (0,021 ppm) 
bataz beste urtean 

40 μg/m3 (0,021 ppm) bataz 
beste urtean 

O3 

60 μg/m3 (0,03 ppm)  
batez beste 8 ordutan [3] 

180/240 μg/m3 (0,09/0,12 ppm) 
bataz beste 1 ordutan [7] 

180/240 μg/m3 (0,09/0,12 ppm) 
bataz beste 1 ordutan [7] 

100 μg/m3 (0,05 ppm)  
batez beste 8 ordutan 

120 μg/m3 (0,06 ppm)  
batez beste 8 ordutan [8] 

120 μg/m3 (0,06 ppm) batez 
beste 8 ordutan [8] 

SO2 

- 350 μg/m3 (0,134 ppm) 
bataz beste 1 ordutan [9] 

350 μg/m3 (0,134 ppm) bataz 
beste 1 ordutan [9] 

50 μg/m3 (0,019 ppm) bataz 
beste 24 ordutan 

125 μg/m3 (0,048 ppm) 
bataz beste 24 ordutan [10] 

125 μg/m3 (0,048 ppm) bataz 
beste egunean [10] 

- 20 μg/m3 (0,008 ppm) 
bataz beste urtean [5] 

20 μg/m3 (0,008 ppm) bataz 
beste urtean [5] 

CO 4 mg/m3 (3,44 ppm) 
bataz beste 24 ordutan 

10 mg/m3 (8,60 ppm) 
batez beste 8 ordutan 

10 mg/m3 (8,60 ppm) 
batez beste 8 ordutan 

C10H8 10 μg/m3 (0,0019 ppm) bataz 
beste urtean [11] - - 

HCHO 100 μg/m3 (0,08 ppm) bataz 
beste 0,5 ordutan [11] - - 

C6H6 Ez dago maila segururik [11] 5 μg/m3 (0,0015 ppm   
bataz beste urtean 

5 μg/m3 (0,0015 ppm)  
bataz beste urtean 

 

[1]  Ez da gainditu behar urtean 35 egun baino gehiagotan. 
[2]  PM10 balioa adierazle gisa hedatuenetako neurrietako bat da, 10 mikra baino gutxiagoko partikulen frakzio osoa hartzen baitu. 

Horien artean PMak2.5 zenbatzen dira; horren ezaugarri adierazlea hiri-eremua 0,5ekoa da garatze bidean herrialdeetan, eta 
0,5 eta 0,8 artekoa herrialde garatuetan.  

[3]  O3-ko erregistro handiagoko sei hilabete jarraietan zehar zortzi orduan behingo balioen batezbestekoa. 
[4]  2020ko urtarrilaren 1az geroztik, urteko gehieneko balioa bataz beste 20 μg/m3-an ezarri zen. 
[5]  Ekosistemak babesteko gehieneko balioa. 
[6]  Ez da gainditu behar urtean 18 egun baino gehiagotan. 
[7]  180 μg/m3 orduko batezbesteko gisa: informazio-atalasea. 240 μg/m3 orduko batezbesteko gisa: alerta-atalasea. 
[8]  Zortzi orduko balioetatik abiatutako urteko batezbestekoa. Ez da gainditu behar urtean 25 egun baino gehiagotan, 3 urteko 

batezbestekoan. 
[9]  Ez da gainditu behar urtean 24 egun baino gehiagotan. 
[10] Ez da gainditu behar urtean 3 egun baino gehiagotan. 
[11] OMEren 2010eko zuzentarauak Barneko Airearen Kalitaterako. 

3.1.1. Airearen kalitatea Eraikuntzaren Kode Teknikoaren HS3an 

“Barneko airearen kalitatea” oinarrizko HS 3 eskakizunak ezartzen du kanpoko aireko 
emari nahikoa emango dela ohikotasunean eraikinen erabilera arruntean sortutako 
kutsatzaileak ezabatzeko. 
 
Zehazki, HS 3 atala bizitegi-eraikinen barruari aplikatzen zaio, baita horien hondakinen 
biltegiei, trastelekuei eta aparkaleku eta garajeei ere.  
 
Oinarrizko Dokumentuak honako hau dio: “etxebizitzetako bizitegi-lokaletan, kanpoko 
airearen emari nahikoa eman behar da lokal bakoitzeko urteko batezbesteko CO2 
kontzentrazioa 900 ppm baino gutxiago izan dadin, eta 1.600 ppm gainditzen duen 
urteko CO2 kontzentrazioa 500.000 ppm/h-koa izan dadin”. 

3.1.2. Egiaztatze estandarrak 

Eraikinak egiaztatzeko estandarren abantaila handiena da behin obra amaituta egiten 
den kalitate-kontrola da; izan ere, egiaztatu beharreko balioak eraikineko erabiltzaileek 
jasotze dituztenak dira. Ildo horretan, EKTren HS 3 eskakizuna proiektu-faseko 
eskakizuna baino besterik ez da; hortaz, ezin du bat etorri ondoren eraikitako 
errealitatearekin. 
 
Egiaztatze estandar ugari daude, bakoitza ñabardura zehatz batera orientatuta: batzuk 
zehazki energia-eraginkortasunari erreparatzen diote, beste batzuk, ordea, 
jasangarritasunari, eragin ekonomikoari, mantentze integralari, erabilera-baldintzei, 
etab. Egiaztatze estandar gutxik azpimarratzen dute barneko airearen kalitatearen 
garrantzia, eta are gutxiago alderdi horri bakarrik ekiten diotenak. 

4. Aireztapenaren kontzeptu orokorrak 

Barneko aireko kalitatea hobetzeko oinarrizko mekanismoa eremuak aireztatzea da. 
Esparru batean aire garbia egotea funtsezkoa denez baldintza osasungarriak izateko, 
instalazioetako aireztapena pertsonen osasun eta erosotasunean eragin gehien duen 
elementuetako bat da. 
 
Hala ere, gaur egun paradoxa sortzen da: aurrerapen teknologikoa orokorrean 
eraikinen kalitatea hobetzen ari bada ere, barneko eremuetan ez da beti airearen 
kalitatea hobetzen. Hainbat arrazoi egon daitezke horren atzean, hala nola: 
 

• Eraikin modernoagoak hermetikoagoak dira, behar energetikoei zein babes 
akustikoari dagokienez. 

• Material (eraikitzekoak edo akaberenak), garbitzeko produktu, intsektizida etab. 
berriak substantzia kutsatzaile berrien iturria dira. 

• Gizakiok sentikortasun handiagoa dugu patologia berrien aurrean, alergikoei zein 
airearekin lotuta daudenei dagokienez. 

 
Jende gehienak orokorrean aireztapena zer den daki, baina ez da ohartzen bere 
eguneroko bizitzan duen garrantziaz. 
 

 

“Eraikineko aireztapenak klima- eta ingurumen-baldintza 
zehatzetan beharrezko aire freskoaren kopurua hornitzen 

dio barrualdeari. Prozesuak barne hartzen du itxituren 
bidez aire freskoa hornitzea eta kutsatua ateratzea, 

sartzen den airea banatzea eta zirkularaztea, eta 
barnealdea kutsatzea ekiditea”  

4.1. Noiz aireztatu behar da? 

Lehenengo premisa, nahiz eta harrigarria izan daitekeen, da leihoak irekitzeak ez du 
zertan esan nahi ondo aireztatzen ari garela. Hala, barneko airearen kalitaterako 
egungo araudiak ez du aireztapen naturala hartzen beharrezko kalitatearen gutxieneko 
estandarrak betetzen direla bermatzeko mekanismo onargarri gisa. 
 
Izan ere, aireztapen naturala prozesu ausazkoa, kaotikoa eta kontrolik gabekoa da… 
 
Kanpoko airea modu naturalean eraikin baten barrualdera sartzeko prozesua itxituraren 
bi aldeetako presioaren aldean oinarritzen da. Alde hori haizeak zuzenean eraikineko 
fatxadetan jotzen duelako edo konektatutako aire-korronteak sortzen dituzten 
tenperaturen gradienteak daudelako sortzen dira. Fenomeno fisiko horiek etengabe 
aldatzen dira urteko orduetan zehar (haizearen eta tenperaturen bat-bateko 
aldaketekin), eta horren ondorioz kanpoko airearen sarreran aldaketak daude, 
aireztapen ezik izatetik gehiegiko aireztapena izan arte (eta horren ondoriozko energia-
xahutzea). 
 
Hortaz, hemendik aurrera aireztapen “kontrolatuari” buruz ariko gara, sartzen den 
emaria ahal den modu zorrotzenean kuantifikatu delako, barnean kalitate osasungarria 
lortzeko gutxieneko fluxua eta denboran zehar behar dena jakiteko. Aireztatzeko 
kanpoko aire horren fluxu kontrolatuaren funtzioa da esparru arkitektonikoen barruan 
sortutako eta dauden kutsatzaileak diluitu edo lekualdatzea. 
 
Ez dago behar bezala aireztatzeko behar den gutxieneko emariari buruzko adostasun 
bakarra. Kalkulu hori kutsatzaile bat edo gehiagoren kontrola eta esparruen okupazioa 
aintzat hartuz egin daiteke; hortaz, beharrezkoa prozedurak ezartzea, ondoren 
komenigarriena dena hartzeko. 

4.1.1. DB-HS 3 “Barneko airearen kalitatea” 

Araudien esparruan, bizitegi-eraikinetan, hondakinen biltegietan, trastelekuetan eta aparkaleku 
eta garajeetan “Barneko airearen kalitatea” izeneko HS 3 Oinarrizko Dokumentuan ezarritako 
emarien kalkulua erabiltzen da. 
 
Okupazioko egoera-multzoan oinarrituz, ezarrita dago kanpoko airearen emari nahikoa eman 
behar dela lokal bakoitzeko urteko batezbesteko CO2 kontzentrazioa 900 ppm baino gutxiago 
izan dadin, eta 1.600 ppm gainditzen duen urteko CO2 kontzentrazioa 500.000 ppm/h-koa izan 
dadin. 
 
Aurreko paragrafoko baldintzak betetzen dituen beharrezko gutxieneko emaria zehazteko, bi 
prozedura erabili daitezke:  
 

• Emaria etengabe aireztatzea: denboran zehar aireztatzeko emariaren balioa 
mantentzea, okupazioa eta beste faktore batzuk alde batera utzita. Hala, aire 
freskoa sartzeko etengabeko emaria ezartzen da, lokal lehorretan sartzeko 
(logelak, jangela eta egongela) eta lokal hezeetan ateratzeko. 
 

  

Etxebizitza-mota 

Lokal lehorrak [1][2] Lokal hezeak  

Logela 
nagusia 

Gainerako 
logelak 

Egongelak 
eta 

jangelak [3] 
Minimoa
guztira 

Minimoa 
lokal 

bakoitze
ko 

0 edo 1 logela 8 - 6 12 6 

2 logela 8 4 8 24 7 

3 logela edo gehiago 8 4 10 33 8 
[1]  Etxebizitzetako erabilera anitzerako lokal lehorretan, emari handiena behar duen erabilerari dagokion 

emaria hartzen da aintzat. 
[2]  Lokal berean lokal lehor eta hezeko erabilerak daudenean, eremu bakoitza dagokion emariarekin hornitu 

beharko da. 
[3]  Erabilera antzekoa duten eta etxebizitzakoak diren beste lokalak (jolas-gelak, bulegoa, etab.). 
 

• Emari aldakorreko aireztapena: denboran zehar aireztapeneko emariaren balioa 
aldatzen da, okupazioaren edo beste faktoreen arabera. Normalean, 
funtzionamendua CO2-a eta/edo hezetasunaren tasa monitorizatzearen bidez 
agintzen da, edo pertsonen presentzia hautematen duten gailuekin. 

 



Erabiltzailearen oinarrizko eskuliburua 

 
  

15 

 

5. Kontrolik gabeko aireztapena: infiltrazioak 

Barneko airearen kalitatean aintzat hartu beharreko beste aldagai bat dago: airearen 
infiltrazioak: Airearen infiltrazioak inguratzailearen inperfekzioen bidez airearen kontrolik 
gabeko mugimendua (nahi ez dena) dira; inperfekzio horiek eraikinaren 
hermetikotasunari eragiten diote. 
 
Hain zuzen, kontrolik gabeko prozesua direlako, infiltrazioak aireztapenetik bereizten 
dira, azken hori eraikinean sartu eta ateratzen den airearen emaria kontrolatzean 
datzalako, barneko airea berritzeko xedez. Infiltrazioek, ordea, inguratzaile 
arkitektonikoko itxitura-material eta -sistemetako akats edo kalteak aprobetxatzen 
dituzte haizearen edo tenperaturen ondorioz presioan aldaketa sortzen denean 
sartzeko. 

 
“Ikusgarriak” izan daitezen, termografia infragorrien erabilera baliagarria da itxituren 
bidez gertatzen den aire ez-girotuaren fluxua hautemateko.  

Infiltrazioak egoteak eragin oso handia du barneko airearen kalitatearen narriaduran eta 
energia-eskarian. Normalean, etxebizitzetako hermetikotasun-maila kuantifikatzeko 
prozedura ohikoena presurizazio-saiakera da, “BlowerDoor test” izenarekin ezaguna. 

